
Vendim i Këshillit të Mediave të Shkruara të Kosovës ndaj 

ankesës së Mexhit Ibishi të përfaqësuar nga Av.Mahmut Halimi 

kundër Sinjali.com  

 

 

Këshilli i Mediave të Shkruara të Kosovës në mbledhjen e tij 

të mbajtur më 28 shtator 2023, shqyrtoi ankesën e dërguar nga   

Mexhit Ibishi të përfaqësuar nga Av.Mahmut Halimi kundër 

Sinjali.com lidhur me publikimin e shkrimit me titull 

“Dyshohet se sulmoi 29-vjeçarin me nevoja të veçanta, 

arrestohet njëri nga pronarët e ‘Fabric Night Life’ në 

Mitrovicë”, dhe mori këtë 

- Ankesa miratohet pjesërisht. 

 

 

 

 



 

 

 

 

                      

                      A R S Y E T I M 

 

 

Media ka publikuar një lajm me titull “Dyshohet se sulmoi 29-

vjeçarin me nevoja të veçanta, arrestohet njëri nga pronarët 

e ‘Fabric Night Life’ në Mitrovicë”, me pretendimin se shkrimi 

ka shkelur dy kapituj të Kodit të Mediave të Shkruara – 

kapitujt II (raportimi i së vërtetës) dhe VII (privatësia). 

 

Lajmi është shkruar në gazetë online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është e bazuar 

pjesërisht. Pra, miratohet pjesërisht. 

  

Media ka raportuar për një rast, në të cilin një person 

dyshohet se është përfshirë në vepër penale kundër një personi 

që ka një sëmundje dhe për këtë njihet nga publiku i gjerë në 

qytetin e tij. Po ashtu, media i ka publikuar edhe fotografinë 

e ankuesit dhe emrin e tij. 

  

Në lidhje me pikën e parë apo raportimin e së vërtetës, KMShK 

gjen se pala nuk ka paraqitur asnjë provë që dëshmon të 

kundërtën e asaj që është raportuar nga media, rrjedhimisht 

nuk ka shkelje të pikës 1 të Kapitullit II të Kodit të 

Mediave. Në lidhje me përdorimin e gabuar të fotografisë, 

KMShK gjen se nuk ka shkelje të pikës 6 të Kapitullit II të 

Kodit të Mediave për shkak se nuk është mundur të argumentohet 

raportimi i rrejshëm. 

 

Në lidhje me shkeljen e Kapitullit VII (Privatësia dhe 

mbrojtja e burimeve), KMShK gjen se media ka bërë shkelje të 

pikës 1 të Kapitullit VII, ashtu siç pretendon pala, pasi që 

ka gjurmuar në jetën personale të një personi të panjohur për 

publikun dhe se interesi publik për rastin në fjalë mund të 

jetë i përmasave shumë të vogla apo lokale, e jo i një 

interesi të përgjithshëm.  

  

 

 



Andaj, KMShK vendos që ankesa të miratohet pjesërisht. 

 

 

 

Këshilli i Mediave të Shkruara të Kosovës 


